
«24» қыркүйек 2024 жыл 

 

 

«Академиялық кеңес» құрамы мәжілісінің төрағасы:                            

Нарбекова Б.М., Академиялық қызмет жөніндегі проректор.  

Қатысқандар:  

1. Байдильдина А.М.- білім беру бағдарламаларын жобалау 

департаментінің директоры; 

2. Жанбеков  Х.Н. – академиялық мәселелер  жөніндегі департамент 

директоры; 

3. Балахметова Г.К.- академиялық мәселелер  жөніндегі департамент 

директорының орынбасары; 

4. Умирбекова Т.А.- білім беру бағдарламаларын жобалау департаменті 

директорының орынбасары; 

5. Абаева Ғ.А.- Педагогика және психология факультетінің деканы; 

6. Хамраев Ш.И. -  Математика, физика және информатика факультетінің 

деканы; 

7. Кенжебаев Ғ.К. – Тарих және құқық факультетінің деканы; 

8. Байғұтов К.А. – Өнер факультетінің деканы; 

9. Таңжарықова А.В. - Филология факультетінің деканы; 

10. Сабитова А.А. - Сорбонна-Қазақстан институтының директоры; 

11. Рабилова З.Ж.- Өнер факультетінің академиялық комитетінің төрағасы; 

12. Асымова Д.Б.- Тарих және құқық факультетінің академиялық 

комитетінің төрағасы; 

13. Сатемирова Д.А.- Филология факультетінің академиялық комитетінің 

төрағасы; 

14. Ошанова Н.Т.- Математика, физика және информатика факультетінің 

академиялық комитетінің төрағасы; 

15. Бикетова А. - Жаратылыстану және география факультетінің 

академиялық комитетінің төрағасы; 

16. Жабелова Т.Е. - Сорбонна-Қазақстан институтының  академиялық 

комитетінің төрағасы; 

17. Садреймова Айнұр- Педагогика және психология факультеті бастауыш 

білім беру кафедрасы, докторант; 

18. Разақ Жеңісбек- Математика, физика және информатика факультеті 

Математика білім бағдарламасының докторанты; 

19. Айткужин Руслан- Тарих және құқық факультеті Тарих-дінтану білім 

бағдарламасының магистранты; 

20. Әбілжанов Досхан - Сорбонна-Қазақстан институты Халықаралық 

құқық білім бағдарламасының студенті; 

21. Ақсерік Айнұр - Жаратылыстану және география факультеті География 

білім бағдарламасының студенті. 

 

КҮН ТӘРТІБІНДЕ: 

 

1. 2024/2025 оқу жылының Education Management School орталығының 

біліктілікті арттыру курстарының бағдарламаларын бекіту туралы 

(баяндамашылар – академиялық мәселелер  жөніндегі департамент директоры 

Жанбеков Х.Н., факультет декандары Абаева Г.А., Таңжарықова А.В., Байғұтов 

К.А., Хамраев Ш.И.) 

 

ТЫҢДАЛДЫ:  

1. Академиялық мәселелер жөніндегі департамент директоры 

Жанбеков Х.Н.: Құрметті әріптестер! Педагогтердің біліктілігін арттырудың 

білім беру бағдарламаларын іске асыратын ұйымдардың құжаттарын қарау 

бойынша жұмыс тобы отырысының 2024 жылғы 5 наурыздағы № 17 

хаттамасына сәйкес «Абай атындағы Қазақ Ұлттық педагогикалық 

университеті» КеАҚ-ның құжаттары ҚР Білім және ғылым министрінің 2016 

жылғы 28 қаңтардағы № 95 бұйрығының 6-тармағына сәйкес екендігі туралы 

шешім қабылданды («ҚР Оқу-ағарту министрлігінің орта білім беру комитеті» 

РММ 2024 жылғы 5 наурыздағы  № 15-15-09-02-18/109 хаттың негізінде).  

Академиялық кеңестің отырысына қарауға ұсынылып отырған 

бағдарламалар Біліктілікті арттыру курстарының білім беру бағдарламаларын 

әзірлеу, келісу және бекіту Қазақстан Республикасының Білім және ғылым 

министрінің 2020 жылғы 4 мамырдағы № 175 бұйрығына сәйкес әзірленді. 

Біліктілікті арттыру курстарының білім беру бағдарламаларын Қазақстан 

Республикасы Үкіметінің 2023 жылғы 28 наурыздағы №249 қаулысымен 

бекітілген «Қазақстан Республикасында мектепке дейінгі, орта, техникалық және 

кәсіптік білім беруді дамытудың 2023-2029 жылдарға арналған 

тұжырымдамасының» бағыттарының талаптарына сәйкес әзірлеу басшылыққа 

алынды. 

Сонымен қатар бағдарламалар Қазақстан Республикасының Педагогтердің 

біліктілігін арттыру курстарының білім беру бағдарламаларын әзірлеу, келісу 

және бекіту қағидаларына сәйкес бастауыш, негізгі орта және жалпы орта білім 

берудегі AI технологияларды қолдана отырып, функционалдық сауаттылығын 

дамытуға, оқу-зерттеушілік және жобалау жұмыстарын ұйымдастыруға икемді 

дағдыларды (Soft Skills) игерген кәсіби құзыреттілікке ие пән мұғалімдерінің, 

білім беру мекемелерінің басшыларының біліктілігін арттыруға бағытталған.   

            Авторлар факультеттердің ерекшеліктері мен өңірлердегі білім беру 

ұйымдарының сұраныстарын, Қазақстан Республикасының заңнамасын және 

нормативтік құқықтық актілерді талдау негізінде мемлекеттік саясаттың басым 

бағыттарын негізге ала отырып, қазақ және орыс тілдеріндегі төмендегідей 80 

сағаттық офлайн (онлайн, аралас) оқу форматтарындағы біліктілікті арттыру 

курстарының бағдарламаларын дайындады. 

«Абай атындағы Қазақ Ұлттық педагогикалық университеті» 

КеАҚ-ның біліктілікті арттыру курстарының білім беру бағдарламалары 

(2024-2025 оқу жылы) 

 
№ Біліктілікті арттыру 

курсы авторы 

(лары) 

Біліктілікті арттыру курсы тақырыптары 

1.  Абаева Г.А.   Подготовка педагогов к реализации инклюзивного 

образования (80 часов) 

2.  Астамбаева Ж.К. «Математика» (1-4 сыныптар) оқу пәндерінің 

сапалы білімді қамтамасыз ету алгоритмдері (80 

сағат) 

 

3.  Бегалиева Н.Ү. Балалар мен жеткіншектердегі психологиялық 

жарақаттың салдарын түзету (80 сағат) 

Коррекция последствий психологических травм у 

подростков (80 часов) 

4.  Жумабаева А.Е.  «Әліппе», «Ана тілі», «Қазақ тілі» (2-4 сыныптар) 

оқу пәндерінің сапалы білімді қамтамасыз ету 

алгоритмдері (80 сағат) 

 

5.  Колумбаева Ш.Ж. 

Атабекова Б.Б. 

«Педагог мамандығына кіріспе» факультатив 

пәнінің теориясы мен тәжірибесі (80 сағат) 

«Введение в педагогическую профессию» в 

педагогических классах (80 часов) 

6.  Кошербаева А.Н. Білім берудегі менеджмент: нормативтік және 

тұжырымдамалық аспектілер (80 сағат) 

Менеджмент в образовании: нормативные и 

концептуальные аспекты (80 часов) 

7.  Кошербаева А.Н. 

Бегимбетова Г.А. 

Педагогикалық өлшемдердің теориясы мен 

тәжірибесі (80 сағат) 

Теория и практика педагогических измерений (80 

часов) 

8.  Кошербаева А.Н. Мектептегі өзгерістерді басқару (80 сағат) 

 

Управление изменениями в школе (80 часов) 

9.  Оракова А.Ш.  

Акжолова А.Т. 

Шағын жинақты мектептерде оқу-тәрбие процессін 

ұйымдастыру және басқару (80 сағат) 

Организация и управление учебно-воспитательным 

процессом в МКШ (80 часов) 

10.  Ошанова Н.Т. 

Сейсенбекова П.Б. 

Білім берудегі жасанды интеллект (AI): заманауи 

әдістер мен технологиялар (80 сағат) 

Искусственный интеллект (AI) в образовании: 

современные методы и технологии (80 часов) 

11.  Абишева С.Д.   Обновленное содержание образования и методы 

преподавания русского языка и литературы в школах 

с нерусским языком обучения (80 часов) 

12.  Абишева С.Д.  Модернизация содержания образования и методы 

преподавания русского языка и литературы (80 

часов) 

13. \ Ильясова Н.А. «4К» моделін қазақ тілін оқытуда қолдану және 

лингвистикалық интерпретация (80 сағат) 

 

14.  Рабилова З.Ж. Заманауи көркемдік білім беруді жетілдіру мен 

жаңғыртудың теориялық-әдіснамалық аспектілері 

(80 сағат) 

Теоретико-методологические аспекты 

совершенствования и модернизации современного 

художественного образования (80 часов) 

15.  Стамбекова Ж.К. Дизайн саласындағы педагогтердің кәсіби 

құзыреттілігін компьютерлік бағдарламалар 

арқылы дамыту (80 сағат) 

Развитие профессиональных компетенций педагогов 

в области дизайна с помощью компьютерных 

программ (80 часов) 

16.  Жұмабаева Ж.А. Бастауыш сынып оқушыларының интеллектісін 

нейродидактикалық тәсілдер арқылы дамыту 

(80 сағат) 

Развитие интеллекта младших школьников с 

помощью нейродидактических подходов (80 часов) 

17.  Лебедева Л.А., 

Акпаева А.Б. 

 Особенности содержания и методики организации 

обучения математике в начальных классах (80 часов) 

18.  Даурамбекова А.А. Ым-ишара тілі және сурдоаударма негіздері  

(80 сағат) 

Основы жестового языка и сурдоперевода (80 часов) 

19.  Рысалдинова А.К., 

Кемешова А.М. 

Орта білім беру жүйесінде инклюзивті білім беру 

ортасын жобалау (80 сағат) 

Проектирование инклюзивной образовательной 

среды в системе среднего образования (80 часов) 

20.  Оспанов Е.Т. Академиялық жазылым және сауаттылық негіздері 

(80 сағат) 

 

 

21.  Канабекова М.А., 

Каримова М.Д. 

Кәсіпкерлік дағдылары (80 сағат) Предпринимательские навыки (80 часов) 

Бағдарламаларды авторлар  негізінен  Қазақстан Республикасы Оқу-

ағарту министрлігінің реестріне тіркеу үшін дайындалатын бағдарлама 

тақырыптарын таңдау және құрылымдауда Қазақстан Республикасы Оқу-

ағарту министрлігімен келісілген біліктілікті арттыру курстарының білім беру 

бағдарламаларының тізімін қайталамас үшін және  Білім беру саласындағы 

нормативті-құқықтық құжаттарды басшылыққа ала отырып, Қазақстан 

Республикасы  Қазақстан Республикасы Білім және ғылым министрінің 2020 

жылғы 4 мамырдағы № 175 бұйрығының 2-тарауы «Педагогтердің біліктілігін 

арттыру курстарының білім беру бағдарламаларын әзірлеу тәртібіне» сәйкес 

әзірледі. 

Филология факультетінің деканы Таңжарықова А.В.: Қазіргі таңда 

орта мектеп мұғалімдерінің біліктілігін көтеру курстарын ұйымдастыру 

өзекті. Курс бағдарламасын дайындау үшін барлық талаптар мен нормативті 

құжаттар пысықталып, бағдарлама дайындауға тапсырма берілген. Филология 

факультетінен келесі бағдарламалар ұсынылды: 

1.  Орыс тілі мен әдебиеті кафедрасының меңгерушісі,   ф.ғ.д., профессор 

С.Д.Абишева  орта мектептегі орыс тілі мен әдебиеті пәні  мұғалімдеріне 

арналған  «Обновленное содержание образования и методы преподавания 

русского языка и литературы в школах с нерусским языком обучения» және 

«Модернизация содержания образования и методы преподавания русского 

языка и литературы» тақырыптарындағы 80 сағаттық білім беру 

бағдарламасын ұсынып отыр.  Қазіргі уақытта  Қазақстанда білім берудің  

өзіндік жаңа ұлттық үлгісі қалыптасуда.  Орыс тілі мен әдебиетін оқытудың 

бүгінгі күндегі өзекті мәселесі  - оқушылардың қарапайым болса да өз ойларын  

еркін жеткізіп қана қоймай,   оқушының  сөйлеу қабілетін жетілдіру.  

Ұсынылған бағдарламада тілдік дағдыларға негізделген  амалдар, ҚМЖ 

құрылымдау қадамдары, SMART технологияға негізделген инновациялық 

әдістер қарастырылған.  

Орыс тілі мен әдебиетін оқытудағы модернизация, қоғамдағы әлеуметтік-

экономикалық жаңарулар, ақпараттар ағыны, бәсекелестіктің артуы сияқты 

жағдайлар білім беру мәселесінің алдына жаңа міндеттер қоюда. Жаңа 

бағдарлама құрмет, ынтымақтастық, ашықтық, қазақстандық патриотизм және 

азаматтық жауапкершілік, еңбек және шығармашылық, өмір бойы білім алу 

тәрізді құндылықтарға негізделген. Қазіргі кезде орыс  тілі мен әдебиетін  

оқытатын педагогтерге қойылатын талап – жаңа технологиялық әдістерді 

қолдана отырып, сапалы білім беру. Қазіргі кезеңде оқушының өз бетімен 

ізденуі оқу үдерісіне қойылатын басты талаптардың бірі болып табылады. Осы 

талаптарды орындауда орыс тілін оқытып-үйрету көптеген ізденістерді, 

оқытудың белсенді әдіс-тәсілдерін пайдалануды қажет етеді. Осыған орай  

факультет кеңесі талқысына ұсынылып отырған бағдарламалар шешімін 

тапса, көптеген нәтижелі әдістемелік жұмыстардың бастамасы болары анық. 

2. Қазақ тілі теориясы және оқыту әдістемесі кафедрасының меңгерушісі 

Н.А.Ильясова «4К» моделін қазақ тілін оқытуда қолдану және лингвистикалық 

интерпретация»  тақырыбында 80 сағаттық курс бағдарламасын ұсынып отыр. 

Аталған бағдарлама қазақ тілі пәні бойынша теориялық білім мен әдістемені 

жаңа бағытта оқытуға арналған. «4К» моделі экономика саласында 

жетістіктерге жетудің жолдарын көрсететін кешенді жүйе ретінде әлемдік 

тәжірибеден өткені белгілі. Бұл модель өмірдің барлық саласында қажетті 

екені анықталды. Бүгінгі таңда шет мемлекеттер білім саласында кеңінен 

қолданып, сапалы білім беруге негіз болатын жүйе ретінде мойындап отыр. 

Әлемдік тәжірибеден өткен бұл модельді өз тәжірибемде біраз жылдан бері 

қолданып келеміз. Сондықтан «4К» моделін әдістемелік жүйеде қолданудың 

жолдарын қазақ тілі мен әдебиеті мұғалімдеріне ұсынып, оған теориялық 

білімді қалай салу керек екенін және әдіс-тәсілдерді қалай іріктеуге 

болатынын көрсетуді мақсат етіп отыр.  

3. Филология ғылымдарының кандидаты, аға оқытушы Е.Т.Оспановтың 

«Академиялық жазылым және сауаттылық негіздері» тақырыбындағы жалпы 

білім беретін мектеп мұғалімдерінің біліктілігін арттыру курсының 

бағдарламасы (80 сағат)  жаңартылған білім беру мазмұны  контексінде 

Қазақстан Республикасының білім беруді дамытудың негізгі бағыттары мен 

нормативтік құқықтық актілерінің инновациялық форматына сәйкес ғылыми 

стиль және мектеп мұғалімдері арасында академиялық бағытта мәтіндер жазу, 

зерттеу жобаларының құрылымын түсіну мен жазу үшін қажетті теориялық 

білім мен практикалық дағдыларды беруге бағытталған. 

Жалпы білім беретін мектептер аясында жазылым құрылымы 

жетілдірілуде. Аталған курс мектеп мұғалімдерінің ғылыми стильде жазу 

дағдыларын қалыптастырумен қатар, жазу үлгілерінің жаңа құрылымдарымен 

таныстырады және академиялық бағытта жазу сауаттылығын дамытады. 

Сонымен қатар, мұғалімдер зерттеу әдістерінің алғышарттарына тоқталады 

және шағын зерттеу жүргізу жолдарын меңгеріп, жобаларды, ғылыми 

мақалаларды оқып, талдау жасауға машықтанады.  

Бағдарлама мектеп мұғалімдерінің жазылым сауаттылығын дамытумен 

қатар ғылыми бағытта оқылым мен жазылым дағдысының жетіле түсуіне және 

ғылыми дискурсқа түсулеріне ықпал етуімен өзекті болып табылады. Сондай-

ақ мұғалімдердің қазіргі кездегі қалыптасқан әлемдік деңгейдегі жаңашыл 

ғылыми зерттеу әдістерінің  алғышарттарымен танысуына және ҚР ЖОО-

ларда соңғы кездері ғана кеңінен оқытыла бастаған «Академиялық жазылым», 

«Ғылыми зерттеу әдістері» сияқты жаңа пәндердің құзыреттіліктері бойынша 

әлеуеттерінің артуына ықпал етеді.  

Педагогика және психология факультетінің деканы Абаева Г.А.: 

бүгінгі «Академиялық кеңес» құрамының кеңейтілген мәжілісіне Педагогика 

және психология институтынан 13 біліктілікті арттыру бағдарламасы 

ұсынылып отыр.  

1. Білім беру ұйымдарының басшылары үшін орыс және қазақ тілінде 

бағдарлама авторы, ҚазҰПУ-дың профессоры Көшербаева А.Н. «Мектептегі 

өзгерістерді басқару» (80 сағат) бағдарламасын әзірледі. Бағдарламаның 

ғылыми-тәжірибелік маңызы бар және Қазақстан Республикасының мектепке 

дейінгі, орта, техникалық және кәсіптік білім беруді дамытудың 2023 – 2029 

жылдарға арналған тұжырымдамасын іске асыру шеңберінде дайындалған. 

Бұл ретте бағдарлама мектеп оқушыларының функционалдық сауаттылығын 

дамыту жөніндегі ұлттық іс-шаралар жоспарын іске асыруға бағытталған 

тақырыптарды қамтиды. 

Курс бағдарламасы жалпы алғанда орта мектеп жүйесінің 

менеджерлеріне, мұғалімдеріне және мүдделі тараптарына халықаралық 

стандарттарға сәйкес заманауи мектептегі өзгерістерді басқару бойынша 

қажетті теориялық және практикалық білім, білік, дағдыларды береді. 

Бағдарламаның құрылымында нормативтік, басқарушылық, мазмұндық-

процедуралық, технологиялық және ауыспалы блоктарды көрсететін 

модульдік тақырыптар, қажетті ұғымдар берілген глоссарий бар. Әрбір 

модульдің ортақ мақсатқа жетуге бағытталған өзіндік міндеттері мен мазмұны 

бар. Мысалы, басқару модулі Қазақстан Республикасындағы білім берудің 

жаңа парадигмасы негізінде білім сапасын басқару немесе мектепті басқару 

бойынша маңызды тақырыптарды қамтиды. Мұнда халықаралық мектептегі 

білім беру ортасын өлшеу және бағалау шкаласы (SACERS) тақырыбы 

берілген. 

Осылайша, «Мектептегі өзгерістерді басқару»  тақырыбы бойынша 

жалпы білім беретін мектептердің, гимназиялар мен лицейлердің жетекшілері 

мен мұғалімдеріне арналған біліктілікті арттыру курстарының білім беру 

бағдарламасы сауатты әзірленген және курстың мақсаттары шеңберінде 

қажетті білімді береді. 

2. Бағдарлама авторы, ҚазҰПУ-дың профессоры А.Н. Көшербаеваның 

«Білім берудегі менеджмент: нормативтік және тұжырымдамалық аспектілер» 

бағдарламасы менеджменттің әдіснамасы мен теориясы, білім беру 

ұйымының персоналды басқару негіздері және HR менеджменті, орта білім 

сапасын арттыру бойынша халықаралық зерттеулер (TIMSS, PISA), Қазақстан 

Республикасындағы білім берудің жаңа парадигмасы негізіндегі білім беру 

ұйымын басқару және т.б. салаларды қамтиды. 

Логикалық жүйелілікті мақсаттарды, міндеттер мен күтілетін 

нәтижелерді тұжырымдау кезінде байқауға болады. Оның үстіне міндеттер 

когнитивтік (негізгі ұғымдар мен арнайы терминологияны білу; жоғары білім 

беру жүйесін басқаруға әсер ететін факторлар) бойынша сараланады; 

функционалдық (Қазақстан Республикасындағы білім беру жүйесінің 

ерекшеліктерін, қоғамның әлеуметтік-экономикалық жағдайын дамытудағы 

жоғары білім беру жүйесінің маңызын меңгеру, білім берудегі менеджмент 

саласындағы кәсіби білімді меңгеру, іргелі қағидаларды талдау және 

Қазақстан Республикасының білім беру жүйесінің заңнамалық актілері және 

әлеуметтік (ғылыми қоғамдастықпен негізгі ақпаратты талқылай білу, 

диалогқа түсу, жоғары білім беру жүйесін басқару шеңберінде пікірталас 

жасай алу) бөлігінде автор метақұзыреттіліктерді сипаттайды және күтілетін 

нәтижелер нақты берілген. 

3. А.Ш.Оракова мен А.Т.Акжолованың шағын жинақты мектеп 

басшыларына арналған «Шағын жинақты мектептерде оқу-тәрбие процесін 

ұйымдастыру және басқару» тақырыбындағы біліктілікті арттыру курсының 

білім беру бағдарламасы  орта білім беруді дамытудың негізгі бағыттарының 

инновациялық форматына және Қазақстан Республикасының нормативтік-

құқықтық актілеріне сәйкес ШЖМ жағдайында ұйымдастыру және басқару 

процессін, оқу-тәрбие процесін жобалаудың қажетті теориялық білімдері мен 

практикалық дағдыларын қамтамасыз етуге арналған.  Біліктілікті арттыруға 

арналған білім беру бағдарламасында тыңдаушылар сапа менеджменті 

жүйесінің негізгі принциптерімен (ISO 9000, TQM), ШЖМ тәрбие 

жұмысының құрылымы, негізгі тәсілдері мен бағыттарымен танысып, ҚР 

білім беру жүйесінің нормативтік құжаттарында педагогикалық дизайн 

идеяларын ID (Р. Гагне, ADDIE) ШЖМ оқу процесін ұйымдастыру мен 

басқаруда қолдану бағыттары мен жақын және алыс шетел ШЖМ дамуының 

қазіргі жағдайы мен мәселелері, ШЖМ-де оқыту сапасын арттырудағы 

ресурстық орталықтардың рөлі талданған. 

Қазақстандағы ШЖМ-гі білім сапасының мәселелері, критериалды 

бағалаудың қағидаттары мен құрылымы, ШЖМ жағдайында білім алуда 

ерекше қажеттіліктері бар баланы психологиялық-педагогикалық сүйемелдеу, 

білім беру салалары бойынша оқу жоспарын іске асыруда тірек мектептерде 

әдістемелік жұмысты ұйымдастыру және басқару және ШЖМ жағдайында 

сабақты зерттеу (Lesson Study),  мұғалімінің кәсіби қызметін жетілдіруде 

коучинг және менторинг процестерінің рөлі, іс-әрекетті (Action Research) 

зерттеу жұмыстарын ұйымдастыру ерекшеліктері қарастырылады. 

4. Г.А. Абаеваның «Подготовка педагогов к реализации инклюзивного 

образования» (80 часов)  тақырыбындағы біліктілікті арттыру курсының білім 

беру бағдарламасы білім беру ұйымдарының педагог кадрларын даярлауды 

реттейді және педагогтарға, әдіскерлерге, білім беру ұйымдарының 

басшыларына, психологиялық-педагогикалық қолдау қызметінің 

мамандарына (логопедтер, арнайы педагогтар, педагогикалық психологтар) 

арналған. 

Бағдарлама ерекше қажеттіліктері бар балаларға психологиялық-

педагогикалық қолдау көрсетуді ұйымдастыруда білім беру ұйымдары 

педагогтарының кәсіби құзыреттілігін дамытуға бағытталған (мүмкіндігі 

шектеулі), білім беру үдерісінде инклюзивті білім беруде оқыту 

бағдарламалары шеңберінде көмек көрсетуді көздейді. 

Бағдарламаның мазмұны инклюзивті білім беру саласындағы 

халықаралық және қазақстандық заңнамалық базаны қамтиды; ерекше білім 

беру қажеттіліктері бар білім алушыларды қолдау жүйесі, ерекше білім беру 

қажеттіліктерін қанағаттандыруға бағытталған арнайы оқу жағдайларын 

ұйымдастыру. Білім алушылар қарым-қатынас пен өзара әрекеттесу, 

қажеттіліктеріне сәйкес әртүрлі білім беру стратегиялары мен әдістерін 

қолдану құзыреттілігін арттыруға мүмкіншілік алады. Инклюзивті оқыту үшін 

баламалы, қосымша, көмекші, ақпараттық-коммуникациялық 

технологияларды және арнайы білім беру бағдарламалық құралдарын 

пайдалану дағдыларын меңгеру қарастырылған. 

5. Н.Ү.Бегалиеваның мектеп психологтарына арналған «Балалар мен 

жеткіншектердегі психологиялық жарақаттың салдарын түзету» 

тақырыбындағы біліктілікті арттыру курсының бағдарламасының негізгі 

мақсаты – мектеп жасындағы балалар мен жеткіншектермен жұмыс жасау 

барысында психологиялық жарақат алған балалармен жұмыс жасаудағы 

негізгі алгоритм мен кезеңдерді үйрету. Курс барысында заманауи 

арттерапевтік-проективті әдістемелер, ата-анаға, педагогтарға арналған 

анықтамалық кітапша, қызмет көрсету жолдары мен фазалары ескерілген. 

Тақырыптың да заман талабына сай, әрі өзекті екендігін ескерген жөн. Зорлық-

зомбылыққа душар болған балаларға сапалы және жоғары деңгейде көмек 

көрсету үшін психологтардың өзі біліктілікті арттыру курстарынан өткені 

әбден дұрыс. Ал бұл біліктілікті арттыру курсы мектеп психологтарының 

кәсіби біліктілігін жоғарылатуға әбден лайықты бағдарламалардың бірі. 

6. Ж.К.Астамбаеваның бастауыш сынып  мұғалімдеріне арналған  

«Математика» (1-4-сыныптар) оқу пәнінің сапалы білімді қамтамасыз ету 

алгоритмдері» тақырыбындағы  біліктілікті арттыру курсының білім беру 

бағдарламасы Қазақстан Республикасының нормативті-құқықтық 

құжаттарына сәйкес бастауыш сынып мұғалімдерінің  «Математика» (1-4-

сыныптар) оқу пәнін оқыту үдерісін алгоритмдік тұрғыдан ұйымдастыруға 

қажетті әдістемелік біліммен қаруландыруға және практикалық дағдыларын 

жетілдіруге бағытталған. Бағдарламада әр бөлімнің мазмұны, 

қарастырылатын материалдары, көзделген жұмыс түрлері көрсетілді. Мұнда 

алдымен қолданыста жүрген құқықтық-нормативтік құжаттардың мазмұны 

курс тақырыбына сай талданады. Содан соң бастауыштың, яғни 1-4-

сыныптарға арналған «Математика» оқу пәнінің оқу бағдарламасының негізі 

5 бөлімі мен бөлімшелерінің алгоритмдік материалдарын оқыту әдістемесі 

келтіріледі. Бастауыштың білім мазмұнындағы алгоритмдік материалдар 

арқылы бастауыш сынып мұғалімдерінің әрі әдістемелік, әрі математикалық, 

әрі алгоритмдік сауаттылығын дамыту, білім, білік, дағдыларын жетілдіру, 

құзыреттіліктерін қалыптастыру мәселесін көтеру міндеті көзделген.  

7. А.Е.Жумабаеваның бастауыш сынып  мұғалімдеріне арналған 

«Әліппе», «Ана тілі», «Қазақ тілі» (2-4-сыныптар) оқу пәндерінің сапалы 

білімді қамтамасыз ету алгоритмдері» тақырыбындағы  біліктілікті арттыру 

курсының білім беру бағдарламасы оқу пәндерінің оқыту үдерісін 

алгоритмдік тұрғыдан ұйымдастыруға қажетті әдістемелік біліммен және 

практикалық дағдылармен қаруландыруға арналған, курс 80 сағатқа 

жоспарланған. 

Біліктілікті арттыруға арналған білім беру бағдарламасында жоғарыда 

аталған әр модульдің мазмұны бастауышта оқытылатын «Әліппе», «Ана тілі», 

«Қазақ тілі» (2-4-сыныптар) оқу пәндерінің мазмұны, қарастырылатын 

материалдары, көзделген жұмыс түрлері көрсетілді. Мұнда қолданыста 

жүрген құқықтық-нормативтік құжаттардың мазмұны курс тақырыбына сай 

талданады. Алдымен «Әліппе», «Ана тілі» оқу пәндерін оқытудың 

алгоритмдік мәселелері, оқу сапасын арттыру жолдары, содан соң 2-4-

сыныптарға арналған «Қазақ тілі» оқу пәндерінің оқу бағдарламасы 

алгоритмдік тұрғыдан талдауға арналған тақырыптар қарастырылып, 

алгоритмдік материалдарын оқыту әдістемесі келтіріледі. Бастауыштың білім 

мазмұнындағы алгоритмдік материалдар арқылы бастауыш сынып 

мұғалімдерінің әрі әдістемелік, әрі тілдік, әрі алгоритмдік сауаттылығын 

дамыту, білім, білік, дағдыларын жетілдіру, құзыреттіліктерін қалыптастыру 

мәселесін көтеру міндеті көзделген.  

Бастауыштың «Әліппе», «Ана тілі», «Қазақ тілі» (2-4-сыныптар) оқу 

пәндерінің алгоритмдік тұрғыдан оқыту барысында тыңдаушылардың өзіндік 

жұмысын ұйымдастырудың түрлі нысандары мен әдістері іріктеліп алынды.   

Тыңдаушылардың курстан кейін меңгергендерімен әріптестерімен 

бөлісу, семинарлар өткізу, тәжірибе алмасу, мақала жазу мен басып шығаруға 

көмек беру, оқушыларға жоба әзірлеуге бағыт беріп, жетекшілік ету, т.б. 

жұмыс түрлері мен әдістері таңдалған. Бағдарламаның мақсаты мен 

міндеттері, күтілетін нәтижелері, бағдарламаның мазмұны, әдістемелік 

қамтамасыз етілуі, әдебиеттер тізімі біліктілікті арттыру курсы 

бағдарламаларын рәсімдеудің талаптарына  сай дұрыс тұжырымдалған. 

Тыңдаушылардың алгоритмдік, әдістемелік-математикалық сауаттылығын 

жетілдіре түсуге бағытталған оқыту нысандары мен оқыту әдістері 

көрсетілген.   

Курстан кейінгі қолдаудың да жұмыс және әдіс түрлері орынды 

таңдалған. Тыңдаушылардың игеру деңгейін анықтау барысында тестілеу 

жүргізіліп, олардың жоба дайындап, қорғауы көзделген. Мұндай бақылау 

және бағалау түрлері тыңдаушылардың аталмыш курс бойынша меңгеру 

деңгейлерін анықтауға мүмкіндік береді. Мұндай білім беру бағдарламалары 

бастауыш сынып мұғалімдеріне аса қажет, өйткені олардың әдістемелік 

білімдерін көтеру, біліктері мен дағдыларын, құзыреттіліктерін қалыптастыру 

барысында бұл білім бағдарламасы аса қажет, сондықтан бұл курс 

бағдарламасы қазіргі таңда өзекті.  

8. Ш.Ж.Колумбаева мен Б.Б.Атабекованың авторлығымен жалпы білім 

беретін мектептің пән мұғалімдері мен сынып жетекшілеріне арналған 

«Педагогикалық сыныптағы «Педагог мамандығына кіріспе» факультатив 

пәнінің теориясы мен тәжірибесі» тақырыбындағы біліктілікті арттыру 

курсының (80 сағат)  білім беру бағдарламасы құрылымында құқықтық 

нормативтік, басқарушылық, мазмұнды-процессуалдық, технологиялық, 

вариативтік, сонымен қоса  ғылыми қызмет нәтижелерін, оның ішінде 

зияткерлік қызмет нәтижелерін тәжірибеде қолдануға байланысты жаңаша 

процесстерді және қызметтерді жетілдіруде үлкен үлес қосады. Білім беру 

бағдарламасының педагогтерге, педагогикалық сынып жетекшілеріне, жас 

мамандарға педагогикалық-психологиялық қолдау үшін практикалық маңызы 

зор.  

Жалпы білім беретін мектептің пән мұғалімдері мен сынып 

жетекшілерінің қажетті теориялық, ғылыми-әдістемелік білімі мен 

практикалық дағдылары және кәсіби дайындығын қамтамасыз етуге 

бағытталған және мұның бәрі орта білім алушылардың кәсіби мамандықты 

ерте таңдау мақсатында екі тілде жүргізіледі. Жалпы орта, орта білімнен 

кейінгі білім берудің мемлекеттік жалпыға міндетті стандарттарын және ҚР 

Білім және ғылым министрінің 2012 жылғы 8 қарашадағы №500 бұйрығымен 

бекітілген (Нормативтік-құқықтық актілерді мемлекеттік тіркеу тізімінде 

№8170 номерімен тіркелген) Қазақстан Республикасындағы негізгі орта, 

жалпы орта білім берудің үлгілік оқу жоспарларын ескере отырып, сонымен 

қатар, орта білім берудің инновациялық форматына сәйкес орта білім 

алушылар арасында мақсатты кәсіптік бағдарлау жұмысын жүргізудің 

маңызды әлеуметтік-кәсіптік міндеттері шешіледі деп сенім білдіріп, жалпы 

білім беретін мектептің пән мұғалімі мен сынып жетекшілеріне арналған. 

9. А.Н.Көшербаева мен Г.А.Бегімбетованың «Педагогикалық 

өлшемдердің теориясы мен тәжірибесі»  біліктілікті арттыру курсының білім 

беру бағдарламасы жалпы білім беретін орта мектептер (гимназиялар мен 

лицейлер) басшыларына арналған. Курстың мақсаты мен міндеттеріне 

байланысты бағдарлама авторлары кіріспеде тыңдаушылар курсты аяқтаған 

кезде меңгеруі тиіс білім, білік және дағдыларды белгілейді. Бұл: 

• педагогикалық өлшемдер теориясының концептуалды аппараты; 

• педагогикалық өлшемдер мен білім беру жүйесінің сапасын 

бағалаудың теорияларының, тұжырымдамаларының және қазіргі заманғы 

тәсілдерінің мазмұны, педагогикалық өлшемдерді әзірлеу мен енгізудің негізгі 

кезеңдері; 

• педагогикалық өлшемдердің негізгі әдістері және оларды қолдану 

ерекшеліктері; 

• білім беру жүйесінің моделін қалыптастыру, тестілеу құралдарының 

мониторингтік зерттеулері. 

• өлшеулерді ұйымдастыру және жүргізу, алынған нәтижелерді талдау. 

бақылау-өлшеу аспаптары мен аспаптарын пайдалану; 

• педагогикалық өлшемдерді жобалау; 

  Модульдердің тақырыптары курс тыңдаушыларына Қазақстан 

Республикасының білім беру жүйесіндегі мемлекеттік саясаттың 

тұжырымдамалық бағыттары мен қағидаттарын анықтауға мүмкіндік беретін 

нормативтік-құқықтық аспектілерді қамтиды; басқару модулі заманауи білім 

беру ұйымын басқару негіздері бойынша білім алуға мүмкіндік береді; 

стратегиялық жоспарлау; мазмұндық-процессуалдық модуль әлемдік білім 

беру кеңістігіне интеграцияланудың маңызды факторы ретінде педагогикалық 

өлшемдердің тұжырымдамалық негіздерін ашады; технологиялық модуль 

педагогикалық өлшемдердің тиімділігі мен сапасының критерийлері бойынша 

білімді кеңейтеді; классикалық тест теориялары; Вариативті модуль 

халықаралық масштабта білім беру ортасын бағалау және өлшеу принциптері 

бойынша білім береді. 

Бағдарламаны жүзеге асыру тәжірибесі студенттерге жинақталған 

тәжірибені бағалауға мүмкіндік беретін «Білім берудегі өлшемдерді 

ұйымдастыру принциптері» шағын жобасымен ұсынылған.  

Курсты аяқтағаннан кейін тыңдаушылар бақылау вебинарлар арқылы 

желілік өзара әрекеттесуде, сондай-ақ әртүрлі байланыс құралдарын 

(электрондық пошта, орталық сайты, жалпы чаттар және т.б.) пайдалану 

арқылы жеке қарым-қатынаста жүзеге асырады. 

          10. Л.А.Лебедева мен А.Б.Акпаеваның жалпы білім беретін орта мектеп 

мұғалімдеріне арналған «Бастауыш сыныптарда математика оқытуды 

ұйымдастырудың мазмұны мен әдістемесінің ерекшеліктері» тақырыбындағы 

білім беру бағдарламасы әлемдік стандарттар мен жетістіктерді, білім беру 

ортасының қарқынды сипатын ескере отырып, математика әдістемесі мен 

Қазақстан Республикасының нормативтік-құқықтық актілерін дамытудың 

инновациялық форматына сәйкес математиканы оқытуды жобалаудың 

әдістемелік білім мен дағдыларды жүйелеуге және жалпылауға, сондай-ақ оқу-

әдістемелік материалдарды офлайн және онлайн оқыту форматына бейімдеуге 

бағытталған. 

Қазіргі білім беру технологияларының қарқынды дамуы және білім 

сапасына қойылатын талаптардың өзгеруі жағдайында бастауыш сыныптарда 

математиканы оқытуға деген көзқарасты қайта қарау қажеттілігі ерекше өзекті 

болып отыр. Математикалық білім беру балалардың логикалық ойлауын, 

аналитикалық дағдыларын және мәселелерді шешу қабілетін 

қалыптастырудың негізі болып табылады, бұл әрі қарайғы оқыту мен өмірде 

маңызды рөл атқарады. Алайда, математиканы оқытудың дәстүрлі әдістері 

қоғамның өзгеріп жатқан қажеттіліктері мен технологиялық инновацияларға 

ілесе алмайды. Бұл оқу материалдарының мазмұнын ғана емес, оларды 

түсіндіру әдістерін де ескеретін жаңа стратегияларды енгізу қажеттілігіне 

әкеледі, бұл балалардың материалды тереңірек түсінуіне және тұрақты 

қызығушылығына ықпал етеді. 

Сонымен қатар, қазіргі заман балалары цифрлық дәуірде өсуде, бұл оқу 

материалдары мен әдістерін олардың ерекше қажеттіліктері мен мүдделеріне 

бейімдеуді талап етеді. Онлайн оқыту, икемді оқу жоспарлары, оқыту 

әдістерін даралау — мұның бәрі бастауыш мектепте математиканы табысты 

оқытудың қажетті элементтеріне айналуда. Тақырыптың өзектілігі осы 

инновациялық тәсілдерді қазіргі білім беру жағдайында тиімді іске асыруға 

мұғалімдерді даярлау қажеттілігінде жатыр. 

      11. А.К. Рсалдинова мен А.М. Кемешованың орта білім беру 

ұйымдарының басшыларына,  әдіскерлеріне арналған «Орта білім беру 

жүйесінде инклюзивті білім беру ортасын жобалау» педагогтердің біліктілігін 

арттыру курсының білім беру бағдарламасының мақсаты –басшылардың 

инклюзивті білім беруді іске асыратын жалпы білім беру ұйымдарында ерекше 

білім беру қажеттіліктері бар балалардың оқу - тәрбие процесін тиімді 

ұйымдастыру үшін қажетті кәсіби құзыреттілігін қалыптастыруға 

бағытталған. 

Бағдарламаның мазмұны білім беруді дамытудың негізгі бағыттары мен 

Қазақстан Республикасының нормативтік-құқықтық актілерінің 

инновациялық форматына сәйкес инклюзивті білім беру ортасын жобалау 

саласындағы қажетті теориялық білім мен практикалық дағдыларды ашады. 

Қазақстан Республикасы Үкіметінің 2023 жылғы 28 наурыздағы №249 

қаулысымен бекітілген Қазақстан Республикасының мектепке дейінгі, орта, 

техникалық және кәсіптік білім беруді дамытудың 2023-2029 жылдарға 

арналған тұжырымдамасында инклюзивті білім беруді дамыту тәсілдерін іске 

асырудың маңызды тетіктерінің бірі ерекше білім беру қажеттіліктері бар 

адамдармен жұмысты ұйымдастыру бойынша педагог кадрлардың біліктілігін 

арттыру бағдарламаларын жетілдіру болып белгіленді. 

  12. Ж.А.Жұмабаеваның «Бастауыш сынып оқушыларының 

интеллектісін нейродидактикалық тәсілдер арқылы дамыту» тақырыбындағы 

біліктілікті арттыру бағдарламасы нормативтік-құқықтық және ресми 

құжаттарға сай әзірленген. Бастауыш сынып оқушыларының интеллектісін 

нейродидактикалық контент арқылы дамыту жағдайында тәрбие жұмысының 

құрылымы, негізгі тәсілдері мен бағыттары, бастауыш сынып оқушыларының 

психофизиологиялық ерекшеліктері, балалардың миының құрылымы мен 

қызметі, жас ерекшеліктерінің оқуға әсері, сабақты жоспарлау кезінде 

психофизиологиялық ерекшеліктерді ескеру керектігі қарастырылған.  

   13. А.А. Даурамбекованың сурдопедагогтар мен арнайы білім беру 

ұйымдарының мұғалімдеріне арналған «Ым-ишара тілі және сурдоаударма 

негіздері» тақырыбындағы біліктілікті арттыру курстарының білім беру 

бағдарламасының мақсаты – курс бағдарламасына сәйкес тілдің лексикалық-

грамматикалық ерекшеліктерін ескере отырып, ым-ишара тілінде сөйлеу және 

сурдоаударма дағдыларын қалыптастыру бойынша білім алушылардың кәсіби 

құзыреттіліктерін жетілдіру болып табылады.  

Жалпы алғанда, педагогика және психология институтының ұсынылып 

отырған білім беру бағдарламалары сауатты, мазмұнды әзірленген және 

Education management school орталығының біліктілікті арттыру курстарының 

жоспарына және Қазақстан Республикасы Оқу-ағарту министрлігімен 

келісілген біліктілікті арттыру курстарының білім беру бағдарламаларының 

тізіміне енгізуге ұсынамыз.  

Математика, физика және информатика факультетінің деканы 

Хамраев Ш.:  

1. Н.Т.Ошанова, П.Б.Сейсенбекованың «Білім берудегі жасанды 

интеллект (AI): заманауи әдістер мен технологиялар» тақырыбындағы  

біліктілікті арттыру курсы жалпы білім беретін орта мектеп мұғалімдеріне 

арналған. Бағдарлама Қазақстан Республикасының Педагогтердің біліктілігін 

арттыру курстарының білім беру бағдарламаларын әзірлеу, келісу және бекіту 

қағидаларына сәйкес дайындалған.  

Жасанды интеллект қоғамның әрбiр секторына, оның ішінде білім беру  

саласына да өзгерiс алып келуде. Технологияның қарқынды дамуы көптеген 

елдерді озық технологияларды білім беру саласына да бейімдеуге мәжбүрледі. 

ЖИ артықшылықтарын білім беру саласында да тиімді қолдану қазіргі таңда 

басты назарда. ІТ технологиялары мен олардың қосымшалары білім беруді 

дамытудың маңызды бағыттары болып саналады. Білім беру саласында ЖИ 

пайда болуын барлығы қолдап, құптағанмен, көптеген педагогтар оның не 

екенін білмейді. ЖИ технологиясын білім беруде қолдану оқытушыларға 

сапалы білім беруге қол жеткізуге көмектесетіні сөзсіз. 

Жалпы білім беретін мектеп мұғалімдеріне арналған «Білім берудегі 

жасанды интеллект (AI): заманауи әдістер мен технологиялар» 

тақырыбындағы  біліктілікті арттыру курсы 80 академиялық сағаттан тұратын 

келесідей модульдер бар: AI құралдары мен платформалары, AI 

қолданбаларымен практикалық тәжірибе, технологиялық, бағалау құралдары, 

вариативтік. 

 AI құралдары мен платформаларында ұстаздарға жүктемені азайтуға 

негізделген AI құралдары, генеративті AI туралы түсінік, AI арқылы 

электронды портфолио жасау жолдары, сонымен қатар білім беру саласында 

чат-боттар келтірілген. 

AI қолданбаларымен практикалық тәжірибесінде AI негізделген 

интерактивті онлайн сервистер, презентацияларды жобалаудан  бастап 

әлеуметтік желідегі жазбаларға кәсіби дизайн жасауға, мультимедиялық 

презентация  жасау дағдыларын дамытумен қатар AI сервистерін қолдана 

отырып контент жазуға бағытталған.  

Технологиялық модуль AI бейне генераторы, мәтіндік сипаттамаларға 

сәйкес сурет салу, виртуалды және кеңейтілген шындық технологияларын 

қолдануға арналған. 

Бағалау құралдары AI онлайн сервистері арқылы тест, викторина, 

сауалнама құрауға бағытталған. 

Академиялық мәселелер жөніндегі департамент директоры 

Жанбеков Х.Н.: М.А.Канабекова мен М.Д.Каримованың жалпы орта білім  

беретін  мектептердің мұғалімдеріне арналған «Кәсіпкерлік дағдылары» 

тақырыбындағы  біліктілікті арттыру курсының білім беру бағдарламасы (80 

сағат) қазіргі таңда өзекті, себебі орта білім беру жүйесінде 10-11 сыныптарда 

факультативтік негізде жүргізіледі. 

           Бағдарлама  кәсіпкерліктің теориялық және практикалық негіздерін, 

кәсіпкерлік ойлауды және өз әлеуетін іске асыру үшін мүмкіндіктерді көре 

білуді, бизнес-идеяларды генерациялау және оларды кәсіпкерлік қызмет 

деңгейіне дейін дамытуды, бизнестің өміршеңдігін арттыру мақсатында 

бәсекелестіктің өзгермелі жағдайларында бизнес-модельдеу және бейімдеу, 

жеке қаржылық сауаттылық пен бизнес-жоспарлаудың практикалық және 

заманауи ақпараттық технологияларды пайдалануға, зерттеу дағдыларын 

қалыптастыруға  бағытталған. 

          Өнер факультетінің деканы Байғұтов К.А.: Өнер факультетінен  

Қазақстан Республикасы Оқу-ағарту министрлігімен келісілген біліктілікті 

арттыру курстарының білім беру бағдарламаларының тізіміне енгізу 

мақсатында 2 бағдарлама ұсынылып отыр:  

1. PhD, қауымд.профессор (доцент) м.а. З.Ж.Рабилованың «Технология 

және өнер» білім беру саласының мұғалімдеріне арналған «Заманауи 

көркемдік білім беруді жетілдіру мен жаңғыртудың теориялық-әдіснамалық 

аспектілері» біліктілікті арттыру бағдарламасы Қазақстан Республикасының 

білім беруді дамытудың кадрлар даярлау бағыттары мен нормативтік 

құқықтық актілерінің өзгерістеріне және көркемдік білім берудің қазіргі 

заманғы үрдістері саласындағы халықаралық зерттеулердің талаптарына 

сәйкес пәндік-әдістемелік құзыреттілік шеңберінде педагогтердің әдістемелік 

шеберлігін жетілдіруге бағытталған. Білім беру процесі «Бейнелеу өнері», 

«Еңбекке баулу», «Көркем еңбек» және «Графика және жобалау» пәндері 

бойынша сабақ жоспарымен сай тақырыптар қамтылып, күнтізбелік кесте 

дәріс, тренинг, тәжірибелік сабақ, шебер-класс, дөңгелек үстел және т.б. оқыту 

формаларына бөлінген. 

2. Ж.К.Стамбекованың авторлығымен «Дизайн саласындағы 

педагогтердің кәсіби құзыреттілігін компьютерлік бағдарламалар арқылы 

дамыту» тақырыбындағы біліктілікті арттыру курсының білім беру 

бағдарламасы техникалық және кәсіптік білім беру ұйымдарының дизайн 

саласындағы педагогтеріне арналған. Бағдарлама дизайн саласындағы 

инновациялық педагогикалық оқыту технологияларын қолдана отырып, 

дизайн саласындағы педагогтердің кәсіби құзыреттілігін дамытуға 

бағытталған. Бағдарламаның мақсаты – дизайн саласындағы педагогтердің 

теориялық білімдері мен практикалық дағдыларын компьютерлік 

бағдарламаларды пайдалану арқылы кәсіби құзыреттіліктерін дамыту болып 

табылады. 

Бағдарламада білім беру процесі оқытудың интерактивті әдістері 

арқылы жүзеге асырылады: дәріс, таңдау бойынша сабақ, практикалық жұмыс, 

тренинг, жоба қорғау арқылы жүзеге асырылу жоспарланған. Сонымен бірге, 

білім беру саласындағы мемлекеттік саясаттың стратегиялық бағыттарын іске 

асыру тетіктері туралы білімді жүйелендіріп, білім беру нәтижелерін 

бағалауда дизайн саласындағы оқыту мәселелері бойынша білімдерін 

жинақтауға бағытталған. Дизайн саласының ерекшеліктерін ескере отырып, 

мамандықты оқытудың белсенді әдістері мен құралдарын таңдаудың негізгі 

тәсілдерін анықтайды. Сондай-ақ, студенттерге бағытталған оқытудың 

тиімділігін қалыптастырып, кәсіби компьютерлік бағдарламалар негізінде 

дизайн саласындағы педагогтердің шығармашылық дағдыларын дамытуды 

көздейді. 

Техникалық және кәсіптік білім беру ұйымдарының дизайн саласындағы 

педагогтеріне арналған «Дизайн саласындағы педагогтердің кәсіби 

құзыреттілігін компьютерлік бағдарламалар арқылы дамыту» тақырыбындағы 

біліктілікті арттыру курсының 80 сағаттық білім беру бағдарламасы қоғам 

сұранысын қанағаттандыруға негізделген және дизайн саласындағы 

педагогтердің кәсіби құзыреттілігін дамытуда аса қажеттілігін ескере отырып, 

аталған бағдарламаны біліктілікті арттыру курсы ретінде қарастыру 

ұсынылады. 

